
I CANION DU DJIUOEU 
 
I a djiâ oun pare d’ans ma i are ounco proeu eâcoun kie ch’adonnon kie i djiuoeu fura o 
butchiè e’ o boè ki i vouardae ounco oun doïn canion. 
 
Oun dzo du mei d’avri i djiuoeu ire en trin d’ecoeure derën o râcâ di Vae-Bêche. èn écoin a 
moujata kië che troâe en acou du fin pô e bitche é pâ vouèro de centimes pô en atzeta é de 
centimes n’ën foulie tu pari pi tabâ e d’atre coumichionnettes. 
 
De chën ré i canion mendjire atan kiè ini-michën fé dké a poëte intinchionna de chën defire du 
canion. Aey djia proeu bretchiâ a vindre ma ey pa troâ ounna dzin po o-t-atzeta. 
 
Chën fé kië po che debarrachie di falie o t’adoubâ. 
A stou intrprey, che-t-armâ d’oun trico é mine o canion ba déan o boeu e che mettu ën achomâ 
hla poura betchietta. 
 
Kan a ju bayâ daoue u trei toeuei i canion ire a metchiâ crappâ e vouayée coum oun pouro te 
kie ire. I djuoeu aey pa o coradzo de o te fourni. Oroeujamin po hla poura bitchie kie e éniu a 
pacha par lé Emile du Cherijiè. I djiuoeu ey a dit kiè aey djiesto pechâ tchiua o canion ma kie 
ire pa crappa de tô. Emile e ju ba fire ey e reste e aprè a continua a chaoua vay du bè du 
Cherijiè. Oun bocon ën sp pé Râche a rencontra Murice Dafon e   Emile ey a poète conta a 
trista bejognia kiè aey dziû fire u canion. Murice ën pachin oeutre e Vae-Bêche che-t-arre u 
couty aoue o djiuoeu e proeu chouêro chon iniu a parlâ di bitchie é du fin. Murice ey a poète 
dit dinche: îI noutre Bagna, enâ u plan di Hleye i a ounco pleyna a grandze de fin, m’a 
marcaën sei che arô troâ a tchiandjiè che fin po oun tzën u ën oun canion. 
 
I djioeu a couminchia a che gratta dari orelle èen dejin: îKienta pouta cadense kiè e-t-arrouaï 
kie e pachâ Emile. Duchey pa pachâ Emile pô o Bagnâ arey ounco pe-t-itre puchu pachâ. 

